
ஶ்ரீப³டுகபை⁴ரவாஷ்டோத்தரஶதநாமஸ்தோத்ரம் 2

ஶ்ரீக³ணேஶாய நம: ।
ஶ்ரீஉமாமஹேஶ்வராப்⁴யாம் நம: ।
ஶ்ரீகு³ரவே நம: ।
ஶ்ரீபை⁴ரவாய நம: ।
ௐ அஸ்ய ஶ்ரீப³டுகபை⁴ரவஸ்தோத்ரமந்த்ரஸ்ய காலாக்³நிருத்³ர ரு’ஷி: ।
அநுஷ்டுப் ச²ந்த:³ । ஆபது³த்³தா⁴ரகப³டுகபை⁴ரவோ தே³வதா । ஹ்ரீம் பீ³ஜம் ।
பை⁴ரவீவல்லப: ⁴ ஶக்தி: । நீலவர்ணோ த³ண்ட³பாணிரிதி கீலகம் ।
ஸமஸ்தஶத்ருத³மநே ஸமஸ்தாபந்நிவாரணேஸர்வாபீ⁴ஷ்டப்ரதா³நே ச விநியோக:³ ॥
ரு’ஷ்யாதி³ ந்யாஸ: -

ௐ காலாக்³நிருத்³ர ரு’ஷயே நம: ஶிரஸி । அநுஷ்டுப்ச²ந்த³ஸே நம:முகே² ।
ஆபது³த்³தா⁴ரகஶ்ரீப³டுகபை⁴ரவ தே³வதாயை நம:ஹ்ரு’த³யே ।
ஹ்ரீம் பீ³ஜாய நம:கு³ஹ்யே । பை⁴ரவீவல்லப⁴ ஶக்தயே நம: பாத³யோ: ।
நீலவர்ணோ த³ண்ட³பாணிரிதி கீலகாய நம: நாபௌ⁴ ।
ஸமஸ்தஶத்ருத³மநே ஸமஸ்தாபந்நிவாரணே ஸர்வாபீ⁴ஷ்டப்ரதா³நே
விநியோகா³ய நம:ஸர்வாங்கே³ ।
॥ இதி ரு’ஷ்யாதி³ ந்யாஸ: ॥
அத²மூலமந்த்ர: -
॥ ௐ ஹ்ரீம் வாம் ப³டுகாய க்ஷ்ரௌம் க்ஷௌ ஆபது³த்³தா⁴ரணாய
குரு குரு ப³டுகாய ஹ்ராம் ப³டுகாய ஸ்வாஹா ॥
॥ இதி மூலமந்த்ர: ॥
அத² த்⁴யாநம் -

நீலஜீமூதஸங்காஶோ ஜடிலோ ரக்தலோசந: ।
த³ம்ஷ்ட்ராகராலவத³ந:ஸர்பயஜ்ஞோபவீதவாந் ॥
த³ம்ஷ்ட்ராயுதா⁴லங்க்ரு’தஶ்ச கபாலஸ்ரக்³விபூ⁴ஷித: ।

ஹஸ்தந்யஸ்தகரோடீகோ ப⁴ஸ்மபூ⁴ஷிதவிக்³ரஹ: ॥
நாக³ராஜகடீஸூத்ரோ பா³லமூர்தி தி³க³ம்ப³ர: ।
மஞ்ஜு ஸிஞ்ஜாநமஞ்ஜரீ பாத³கம்பிதபூ⁴தல: ॥
பூ⁴தப்ரேதபிஶாசைஶ்ச ஸர்வத: பரிவாரித: ।
யோகி³நீசக்ரமத்⁴யஸ்தோ² மாத்ரு’மண்ட³லவேஷ்டித: ॥
அட்டஹாஸஸ்பு²ரத்³வக்த்ரோ ப்⁴ருகுடீபீ⁴ஷணாநந: ।
ப⁴க்தஸம்ரக்ஷணார்தா²ய தி³க்ஷுப்⁴ரமணதத்பர: ॥
॥ இதி த்⁴யாநம் ॥
அத²ஸ்தோத்ரம் ।
ௐ ஹ்ரீம் ப³டுகோ வரத:³ ஶூரோ பை⁴ரவ: காலபை⁴ரவ: ।
பை⁴ரவீவல்லபோ⁴ ப⁴வ்யோ த³ண்ட³பாணிர்த³யாநிதி: ⁴ ॥ 1॥
வேதாலவாஹநோ ரௌத்³ரோ ருத்³ரப்⁴ருகுடிஸம்ப⁴வ: ।
கபாலலோசந: காந்த: காமிநீவஶக்ரு’த்³வஶீ ॥ 2॥
ஆபது³த்³தா⁴ரணோ தீ⁴ரோ ஹரிணாங்கஶிரோமணி: ।
த³ம்ஷ்ட்ராகராலோ த³ஷ்டோஷ்டௌ² த்⁴ரு’ஷ்டோ து³ஷ்டநிப³ர்ஹண: ॥ 3॥
ஸர்பஹார:ஸர்பஶிரா:ஸர்பகுண்ட³லமண்டி³த: ।
கபாலீ கருணாபூர்ண: கபாலைகஶிரோமணி: ॥ 4॥
ஶ்மஶாநவாஸீ மாம்ஸாஶீ மது⁴மத்தோऽட்டஹாஸவாந் ।
வாக்³மீ வாமவ்ரதோ வாமோ வாமதே³வப்ரியங்கர: ॥ 5॥
வநேசரோ ராத்ரிசரோ வஸுதோ³ வாயுவேக³வாந் ।
யோகீ³ யோக³வ்ரதத⁴ரோ யோகி³நீவல்லபோ⁴ யுவா ॥ 6॥
வீரப⁴த்³ரோ விஶ்வநாதோ² விஜேதா வீரவந்தி³த: ।
பூ⁴தாத்⁴யக்ஷோ பூ⁴தித⁴ரோ பூ⁴தபீ⁴திநிவாரண: ॥ 7॥
கலங்கஹீந: கங்காலீ க்ரூரகுக்குரவாஹந: ।
கா³டோ⁴ க³ஹநக³ம்பீ⁴ரோ க³ணநாத²ஸஹோத³ர: ॥ 8॥
தே³வீபுத்ரோ தி³வ்யமூர்திர்தீ³ப்திமாந் தீ³ப்திலோசந: ।
மஹாஸேநப்ரியகரோ மாந்யோ மாத⁴வமாதுல: ॥ 9॥
ப⁴த்³ரகாலீபதிர்ப⁴த்³ரோ ப⁴த்³ரதோ³ ப⁴த்³ரவாஹந: ।
பஶூபஹாரரஸிக: பாஶீ பஶுபதி: பதி: ॥ 10॥

சண்ட:³ ப்ரசண்ட³சண்டே³ஶஶ்சண்டீ³ஹ்ரு’த³யநந்த³ந: ।
த³க்ஷோ த³க்ஷாத்⁴வரஹரோ தி³க்³வாஸா தீ³ர்க⁴லோசந: ॥ 11॥
நிராதங்கோ நிர்விகல்ப: கல்ப: கல்பாந்தபை⁴ரவ: ।
மத³தாண்ட³வக்ரு’ந்மத்தோ மஹாதே³வப்ரியோ மஹாந் ॥ 12॥
க²ட்வாங்க³பாணி: கா²தீத: க²ரஶூல: க²ராந்தக்ரு’த் ।
ப்³ரஹ்மாண்ட³பே⁴த³நோ ப்³ரஹ்மஜ்ஞாநீ ப்³ராஹ்மணபாலக: ॥ 13॥
தி³க்³சரோ பூ⁴சரோ பூ⁴ஷ்ணு: கே²சர: கே²லநப்ரிய: ।
ஸர்வது³ஷ்டப்ரஹர்தா ச ஸர்வரோக³நிஷூத³ந: ।
ஸர்வகாமப்ரத:³ ஶர்வ:ஸர்வபாபநிக்ரு’ந்தந: ॥ 14॥
இத்த²மஷ்டோத்தரஶதம் நாம்நாம் ஸர்வஸம்ரு’த்³தி⁴த³ம் ।
ஆபது³த்³தா⁴ரஜநகம் ப³டுகஸ்ய ப்ரகீர்திதம் ॥ 15॥
ஏதச்ச ஶ‍்ரு’ணுயாந்நித்யம் லிகே²த்³வா ஸ்தா²பயேத்³க்³ரு’ஹே ।
தா⁴ரயேத்³வா க³லே பா³ஹௌ தஸ்ய ஸர்வா ஸம்ரு’த்³த⁴ய: ॥ 16॥
ந தஸ்ய து³ரிதம் கிஞ்சிந்ந சோரந்ரு’பஜம் ப⁴யம் ।
ந சாபஸ்ம்ரு’திரோகே³ப்⁴யோ டா³கிநீப்⁴யோ ப⁴யம் ந ஹி ॥ 17॥
ந கூஷ்மாண்ட³க்³ரஹாதி³ப்⁴யோ நாபம்ரு’த்யோர்ந ச ஜ்வராத் ।
மாஸமேகம் த்ரிஸந்த்⁴யம் து ஶுசிர்பூ⁴த்வா படே²ந்நர: ॥ 18॥
ஸர்வதா³ரித்³ர்யநிர்முக்தோ நிதி⁴ம் பஶ்யதி பூ⁴தலே ।
மாஸத்³வயமதீ⁴யாந: பாது³காஸித்³தி⁴மாந் ப⁴வேத் ॥ 19॥
அஞ்ஜநம் கு³டிகா க²ட்³க³ம் தா⁴துவாத³ரஸாயநம் ।
ஸாரஸ்வதம் ச வேதாலவாஹநம் பி³லஸாத⁴நம் ॥ 20॥
கார்யஸித்³தி⁴ம் மஹாஸித்³தி⁴ம் மந்த்ரம் சைவ ஸமீஹிதம் ।
வர்ஷமாத்ரமதீ⁴யாந: ப்ராப்நுயாத்ஸாத⁴கோத்தம: ॥ 21॥
ஏதத்தே கதி²தம் தே³வி கு³ஹ்யாத்³கு³ஹ்யதரம் பரம் ।
கலிகல்மஷநாஶநம் வஶீகரணம் சாம்பி³கே ॥ 22॥
॥ இதி காலஸங்கர்ஷணதந்த்ரோக்த
ஶ்ரீப³டுகபை⁴ரவாஷ்டோத்தரஶதநாமஸ்தோத்ரம் ஸம்பூர்ணம் ॥

